Fjalé e mbajtur e kryetarit Hivzi Islami né mbledhjen komemorative t¢ ASHAK-ut me rastin
e vdekjes sé anét. korrespodent Ruzhdi Pllana, 21. 02. 2015

E nderuara familje Pllana,

I nderuar Kryeministér i Republikés,
Té nderuar kolegé dhe miq,

Zonja dhe zotérinj,

Sapo e pércollém pér né banesén e fundit akad. Engjéll Berishén, na erdhi lajmi tjetér
i hidhur se nga jeta u nda anétari korresp. i Akademisé sé Shkencave dhe té Arteve té
Kosovés, Prof. dr. Ruzhdi Pllana. Jemi sot kétu pér t’i béré nderimet e fundit Profesorit
Pllana, specialistit té spikatur né fushén e gjeoshkencave, vecanérisht né disiplinat e
gjeografisé fizike - hidrologjisé, klimatologjisé, speleologjisé, gjeomorfologjisé, mjedisit
jetésor dhe metodologjisé e teknikave kérkimore té resurseve natyrore té Kosovés. Si
hulumtues i zellshém dhe si pendé e re né kéto fusha arriti té ngrihej dhe afirmohej edhe
jashté kufijve té Kosovés, duke u béré pjesé e gargeve té njohura shkencore-hulumtuese né
rajon dhe mé gjeré. Nuk ka dyshim se pa prof. Pllanén gjeoshkencat te ne dhe vecanérisht
studimet mbi ujérat dhe klimén e Kosovés, gjeotrashégiminé e saj dhe rreziget natyrore do té
ishin shumé té varfra, madje edhe té panisura. Pér kéto probleme na la shumé doréshkrime,
gati té finalizuar, por dhe té papérfunduara. Nga dashuria e madhe pér natyrén e Kosovés, e
béri edhe njé vilé modeste né Brezovicé, prej nga i vrojtonte dhe i studionte fenomenet dhe
ritmet e caktuara té natyrés. Ishte njé adhurues i madh i alpinizmit dhe pjesémarrés i
drejtpérdrejté né té.

Prof. Ruzhdi Pllana ishte personalitet gé kontribuoi shumé dhe né sferén arsimore-
edukative, nga shkolla e mesme deri te Universiteti i Prishtinés, duke drejtuar shumé
kandidaté né diploma, né studimet e magjistraturés dhe té masterit dhe né doktorate té
shkencave, dhe duke hartuar edhe tekste pér ta. U shqua edhe né jetén publike, né udhéhegjen
me sukses té institucioneve shkencore-pedagogjike dhe né mbrojtjen e kauzés soné.

Mirésia, toleranca dhe njerézia ishin vecori té dalluara té prof. Pllanés, sikundér dhe
raportet e tij me kolegét, bashképunétorét, studentét dhe njerézit e tjeré me té cilét kishte
kontakte. Duke respektuar ¢do mendim té tjetrit, ishte shumé i pérshtatshém pér bashképunim
dhe i gatshém né ¢do moment qé té ofronte ndihmé pér secilin atje ku ishte e mundur,
vecanérisht ndihmé pér kolegét dhe bashképunétorét.

Ju ftoj gé me njé minuté heshtje ta nderojmé prindin, gjyshin, véllain, mikun dhe
kolegun toné té dashur anét. korresp. Prof. Ruzhdi Pllanén.

Lavdi!

Me kété rast Akademia e Shkencave dhe e Arteve e Kosovés i shpreh ngushéllimet
mé té singerta familjes sé Prof. Ruzhdi Pllanés, si dhe té gjithé kolegéve, migve dhe shokéve
té tij té shumté nga gjithé Kosova dhe bota shqiptare. Akademisé dhe familjes i kané arritur
edhe disa telegrame ngushéllimi. Né pamundési gé t’i lexojmé té gjitha telegramet, po e
lexojmé vetém telegramin e Presidentes sé Republikés znj. Jahjaga dhe telegramin e Ministrit
té Arsimit, té Shkencés dhe té Teknologjisé, prof. Arsim Bajramit.

Pér jetén dhe veprén e Prof. Ruzhdi Pllanés do té flasé sekretari i Seksionit té
Shkencave té Natyrés, akademik Fejzullah Krasnigi.



